
KUMTESË PËR SHTYP 
 

ShBA-të sjellin në rajon trajnimin online për biznes  
Shkupi nikoqir i fillimit të Hapjes rajonale të tregjeve të lidhura në rrjet-
online    
 
Po hapen mundësi të reja në sferën e telekomunikacioneve për sipërmarrësit fillestarë nga 
Maqedonia dhe nga rajoni duke ju falënderuar një projekti të mbështetur nga populli amerikan 
përmes Agjencisë së Shteteve të bashkuara për zhvillim ndërkombëtar (USAID). USAID është 
pjesë e misionit të ShBA-ve në Maqedoni. Projekti i Hapjes së tregjeve onlajn përfshin një 
inkubator virtual për biznes (http://www.virtualmarketopener.com) i cili do tu ndihmojë 
ndërmarrjeve të reja hyrje në tregjet ndërkombëtare që janë në rritje.  
 
 “Në fund të fundit, qëllimi ynë është të krijojmë më shumë vende pune,” tha Patrisha Rajder, 
drejtore e misionit të USAID-it. “Inkubatorët virtual u kanë ndihmuar bizneseve të vogla të 
SHBA-ve të nisin punën e tyre. Bizneset e vogla të suksesshme që janë në rritje pothuajse 
gjithmonë prodhojnë vende të reja pune.”  
 
Inkubacioni i biznesit është një mënyrë për të ndihmuar fillimin e bizneseve të tyre. “Inkubacioni” 
sigurohet nga biznese apo qendra të provuara të cilat janë të gatshme të ofrojnë mbështetjen e 
tyre dhe të rrisin firmat e reja, duke ju ndihmuar të mbijetojnë dhe të rriten gjatë periudhës 
fillestare kur janë më të lëndueshme. Modeli virtual i mundëson një kompanie të mbledh 
këshillën e një inkubatori nga cilido vend, që do të thotë se firmat anembanë rajonit do të kenë 
dobi nga resurset e tija. Është një mënyrë e shkëlqyeshme për bizneset e reja që të marrin 
këshilla nga firmat e etabluara, të njohin tregjet e reja ndërkombëtare dhe të fitojnë klientë të 
rinj.   
  
Fillimi i Nismës për tregjet online do të bëhet të Premten më 11 maj, me mbështetjen e madhe 
të partnerëve vendor Vrabotuvanje.com dhe CIRKO-Qendra për Përsosmëri në Fakultetin e 
Inxhinierisë mekanike.   
 
SHËNIM PËR REDAKTORËT: 
 
Populli amerikan, përmes USAID, ka investuar më shumë se 450 milionë dollarë në Maqedoni 
që nga viti 1993. Aktualisht janë duke u zbatuar më shumë se 25 projekte me vlerë prej 25 
milion dollarë në vit. Këto projekte kanë për qëllim të përkrahin kalimin e Maqedonisë kah një 
demokraci multietnike të bazuar në treg të lirë. Këto përfshijnë iniciativa për përshpejtimin e 
rritjes ekonomike, zhvillim të institucioneve demokratike dhe arsimimin e qytetarëve për një 
ekonomi moderne. USAID siguron ndihmë humanitare në më shumë se 100 shtete. Për më 
tepër informata vizitoni http://macedonia.usaid.gov 



 
 

 
 

 


